Nafarroako Parlamentuko Mahaiak, 2017ko maiatzaren 2an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Koldo Martínez Urionabarrenetxea jaunak aurkeztutako gaurkotasun handiko galdera, Ultzamako biometanizazio-plantaren proiektuaren ustezko gainfinantzaketari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2017ko maiatzaren 2an

Lehendakaria: Ainhoa Aznárez Igarza

GALDERAREN TESTUA

Geroa Bai talde parlamentarioari atxikitako Koldo Martínez Urionabarrenetxea jaunak, Legebiltzarreko Erregelamenduan ezarritakoaren babesean, gaurkotasun handiko honako galdera hau egiten du, Nafarroako Gobernuak 2017ko maiatzaren 4ko kontroleko Osoko Bilkuran ahoz erantzun diezaion:

Iragan ostiralean, Kontuen Ganberak Iraizotzen dagoen Ultzamako biometanizazio-plantari buruzko txosten bat igorri zion Parlamentuari. Biometanizazio-planta hori, 4,5 milioiko gastua daukana guztira, diru publikoarekin finantzatu zen nagusiki.

Txostenaren arabera, irregulartasun larriak gertatu ziren Ultzamako Udalak 2007tik aitzina egindako kudeaketan. Ganberaren arabera, legezkotasun-printzipioaren aurkako jarduketak egin ziren kontratazioaren arloan, eta bi hornitzaileri kontzeptu beragatik egindako ordainketa bikoiztuak ere detektatu dira; hori dela-eta, kasua Fiskaltzari igorriko diola ere iragarri du.

Txostenak Foru Administrazioaren jarduketa onesten baldin badu ere, proiektuaren ustezko gainfinantzaketa iradokitzen du, parte batek Industria Departamentuaren nahiz Landa Garapeneko eta Ingurumeneko Departamentuaren laguntzak jaso zituelako.

Horregatik guztiagatik,

Gobernuak neurririk hartzeko asmorik al du, egiaztatze aldera ea benetan gertatu ote den proiektu horren ustezko gainfinantzaketa hori?

Iruñean, 2017ko maiatzaren 2an

Foru parlamentaria: Koldo Martínez Uriona-
barrenetxea

